
REPUBLIKA E SHQIPËRISË 

 KOMISIONI I PROKURIMIT PUBLIK  

  

Nr. 1014/10 prot.                                         Datë 17.07.2023  

   

V E N D I M 

Nr. 637/2023 

 

Komisioni i Prokurimit Publik, i përbërë nga: 

 

Jonaid Myzyri   Kryetar 

Kreshnik Ternova  Anëtar 

Anila Malaj    Anëtar 

  

Në mbledhjen e datës  17.07.2023 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave 

për kualifikimin e ofertës të paraqitur nga operatori ekonomik 

“Besim Kamberi” PF në procedurën e prokurimit “Procedurë e 

hapur, e thjeshtuar”, me Nr. REF-65765-04-12-2023, me 

objekt: “Blerje material pastrimi dhe dezinfektimi për 

institucionet arsimore”, me fond limit 2.249.986 lekë (pa 

TVSh), zhvilluar me datë 24.04.2023 nga autoriteti kontraktor, 

Qendra Ekonomike e Arsimit, Bashkia Berat. 

 

Ankimues:   “Besim Kamberi” PF . 
Rruga e Qelqit, Zona Kadastrale Nr.3866, Nr.Pasurie 310/20, 

Kashar, Tiranë 

 

Autoriteti Kontraktor:         Qendra Ekonomike e Arsimit, Bashkia Berat 
Rruga “Antipatrea”, Berat  

Baza Ligjore:  Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për miratimin 

e rregullave të prokurimit publik”, i ndryshuar, Vendimi i 

Komisionit të Prokurimit Publik Nr. 766/2021, datë 13.10.2021 

“Për miratimin e rregullave për organizimin dhe funksionimin 

e Komisionit të Prokurimit Publik”, Neni 4, i Vendimit të 

Komisionit të Prokurimit Publik nr. 500/2020 datë 5.11.2020 

“Rregullore për Marrjen e Masave Organizative për Ushtrimin 

e Veprimtarisë së Institucionit të Komisionit të Prokurimit 

Publik gjatë gjendjes së pandemisë së shkaktuar nga COVID - 

19”. 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

V ë r e n: 

I 

Vlerësimi paraprak 

I.1. Vlera limit e përllogaritur për procedurën e prokurimit objekt-ankimi është nën kufirin e 

ulët monetar, ndaj shqyrtimi dhe vendimmarrja do të bëhet nga tre anëtarë, në përputhje me 

pikën 1, të nenit 30 të ligjit nr. 162/2020 “Për prokurimin publik” dhe Rregullat e Prokurimit 

Publik. 

I.2. Operatori ekonomik ka prima facie interes në këtë procedurë prokurimi dhe për këtë 

arsye legjitimohet për të paraqitur ankesë në lidhje me të. 

I.3. Operatori ekonomik ankimues ka paraqitur ankesë pranë autoritetit kontraktor dhe  

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

  

II 

Rrethanat e çështjes 

 

II.1. Në datën 13.04.2023, është publikuar në Sistemin e Prokurimeve Elektronike procedura 

e prokurimit “Procedurë e hapur, e thjeshtuar”, me Nr. REF-65765-04-12-2023, me objekt: 

“Blerje material pastrimi dhe dezinfektimi për institucionet arsimore”, me fond limit 

2.249.986 lekë (pa TVSh), zhvilluar me datë 24.04.2023 nga autoriteti kontraktor, Qendra 

Ekonomike e Arsimit, Bashkia Berat.   

 

II.2. Në datën 28.04.2023, autoriteti kontraktor ka njoftuar operatorët ekonomikë pjesëmarrës 

me anë të sistemit të prokurimeve elektronike (S.P.E.), mbi rezultatet e vlerësimit të 

Komisionit të Vlerësimit të Ofertave si vijon: 

-  “Besim Kamberi” PF     1.930.800 lekë, skualifikuar 

- “Atlantik 3” SHPK     2.179.250 lekë, kualifikuar 

- “4 S”  SHPK     2.195.000 lekë, kualifikuar 

 Operatori ekonomik “Besim Kamberi” PF rezulton i skualifikuar me argumentet si më 

poshtë vijon: 

Arsyet e skualifikimit: 

Nga shqyrtimi i dokumentacionit te paraqitur nga ky operator ekonomik ne sistem, komisioni i 

vlerësimit te ofertave, konstatoi se dokumentacioni i paraqitur nuk është i plotë konform 

kerkesave te dokumenteve standarde te tenderit. 

Dokumentacioni i paraqitur nga operatori ekonomik pjesemarres eshte i paplote konkretisht : 

1. Operatori ekonomik nuk ka permbushur piken 2.3.4 te DST ne lidhje me certifikatat sipas 

standardeve ISO të lëshuara nga organizmat e vlerësimit të konformitetit të cilat janë të 

akredituara nga DPA. Certifikatat ISO te paraqitura sipas verifikimeve ne Drejtorine e 

Akreditimit nuk rezultojne te akredituara sipas DPA dhe kerkesave ne kriteret e vecanta te 

kualifikimit. 

2. Kontrata e furnizimit e paraqitur me subjektin person fizik Gledia Preçi me fushe veprimtarie 

tregim me pakice per produktet te ndryshme industrial per pastrim (aksesore) nuk eshte ne 

formen e duhur noteriale sipas kerkesave ne kriteret e vecanta per kualifikim. 

3. Shtojca 8 e vetdeklarimit ne seksionin B/pika 6/b ka deklaruar se ka bere marreveshje per 

paraqitjen e ofertes por sipas dokumentacionit te paraqitur operatori nuk ka asnje marreveshje. 

4. Sipas verifikimeve per mostrat e paraqitura nga operatori ekonomik dhe specifikimeve teknike 

dhe deklarates per afatin e skadences eshte konstatuar se: 

Aromatizues rrobash 3 liter/bidoni - S`ka date prodhimi dhe skadimi 

Detergjent larje enësh 400 gr. - S`ka date prodhimi dhe skadimi 

Detergjent larje lavatrice 3 kg. - S`ka date skadence 

Detergjent kuzhine krem - S`ka date prodhimi dhe skadimi 

Kosha për mbeturina me kapak 12 litra - Me i vogel, jo me teper se 10 litra 

Solucion xhamash 0.75 litra - Ka kaluar gjysma e kohes ndermjet dates se prodhimit dhe skadimit 

Acid WC 1 Lit/bidoni - HCL 10-14% dhe jo me pak se 30% 

Klor pluhur i paketuar 2 kg. - S`ka date prodhimi dhe skadimi 

Solucion dizinfektues 2.5 liter/bidoni - S`ka date prodhimi dhe skadimi 

Komisioni i vleresimit te ofertave vendos s’kualifikimin e ketij operatori ne sistemin elektronik te 

prokurimit publik. 

 

II.3. Në datën 04.05.2023, autoriteti kontraktor ka publikuar njoftimin e fituesit për 

procedurën e prokurimit në sistemin elektronik të prokurimeve.  

 

II.4. Në datën 10.05.2023 pranë Komisionit të Prokurimit Publik, është administruar ankimi 

elektronik me nr. A/2023/3087, si dhe nr. protokolli 1014/2023 datë 10.05.2023 e operatorit 

ekonomik “Besim Kamberi” PF për procedurën e prokurimit “Procedurë e hapur, e 

thjeshtuar”, me Nr. REF-65765-04-12-2023, me objekt: “Blerje material pastrimi dhe 

dezinfektimi për institucionet arsimore”, me fond limit 2.249.986 lekë (pa TVSh), zhvilluar 

me datë 24.04.2023 nga autoriteti kontraktor, Qendra Ekonomike e Arsimit, Bashkia Berat.    

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi skualifikimin e ofertës të paraqitur 

nga operatori ekonomik ankimues “Besim Kamberi” PF, në procedurën e mësipërme të 

prokurimit. 

 

II.5. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna 

të plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit nr. 1014/2 prot datë 11.05.2023, me   

arsyet e skualifikimit që operatori ekonomik “Besim Kamberi” PF kundërshton me anë të 

ankimit elektronik me nr. A/2023/3087, si dhe nr. protokolli 1014/2023 datë 10.05.2023. 

 

II.6. Në datën 22.05.2023 është protokolluar në Komisionin e Prokurimit Publik me nr. 

1014/4 prot., shkresa e autoritetit kontraktor  nr. 343/2 prot., datë 19.05.2023 me objekt: 

“Kthim-përgjigje ankesës nr.prot 1014/2023”, drejtuar operatorit ekonomik ankimues “Besim 

Kamberi” PF, për dijeni Komisionit të Prokurimit Publik.  Referuar kësaj shkrese, rezulton se 

autoriteti kontraktor e ka trajtuar ankesën e operatorit ekonomik “Besim Kamberi” PF dhe ka 

vendosur mospranimin e saj.       

 

II.7. Nëpërmjet shkresës nr.1014/5 prot., datë 19.06.2023 me objekt: “Mbi detyrimin  e 

autoritetit kontraktor për paraqitjen e mostrave pranë KPP-së, lidhur me ankesën e 

operatorit ekonomik “Besim Kamberi” PF”, KPP-ja i kërkoi autoritetit kontraktor paraqitjen 

e mostrave të operatorit ekonomik “Besim Kamberi” PF, pranë këtij Komisioni.  

II.8. Në datën 23.06.2023 është protokolluar në Komisionin e Prokurimit Publik shkresa  nr. 

1014/6 prot., shkresa e autoritetit kontraktor  me nr. 431/1 prot., datë 22.06.2023 me objekt: 

“Kthim-përgjigje”, me anë të së cilës informohet KPP-ja për dërgimin e mostrave të 

paraqitura nga operatori ekonomik ankimues. 

II.9. Nëpërmjet shkresës nr.1014/7 prot., datë 05.07.2023 me objekt: “Njoftim për seancë 

dëgjimore pranë Komisionit të Prokurimit Publik”, me qëllim gjykimin e ankesës së 

paraqitur, për sa i përket parregullsive të konstatuara në mostrat e subjektit “Besim Kamberi” 

PF, në zbatim të ligjit nr. 44/2015 “Kodi i Procedurave Administrative” si nenit 23 të 

Vendimit të Komisionit të Prokurimit Publik nr. 766, datë 13.10.2021 “Për miratimin e 

rregullave për organizimin dhe funksionimin e Komisionit të Prokurimit Publik”, Komisioni i 

Prokurimit Publik gjykoi të nevojshme zhvillimin e një seance dëgjimore në ambientet e 

institucionit të KPP-së me përfaqësues të operatorit ekonomik ankimues dhe përfaqësues të 

autoritetit kontraktor Qendra Ekonomike e Arsimit, Bashkia Berat. Kjo seancë dëgjimore u 

mbajt në KPP ditën e premte, datë 07.07.2023, me përfaqësues të operatorit ekonomik 

ankimues dhe autoritetit kontraktor.  

 

II.10. Nga verifikimi i dokumentacionit të administruar në dosjen e shqyrtimit administrativ, 

si dhe bazuar në informacionin e Autoritetit Kontraktor, u konstatua, se nuk ka pasur 

pretendime nga subjekte të tjera të interesuara, në përputhje me nenin 113 ligji Nr. 162/2020 

për prokurimin publik. 

 

 III 

 

Komisioni i Prokurimit Publik 

pas shqyrtimit të ankesës, dokumentacionit bashkëngjitur saj, si dhe informacionit e 

dokumentacionit të paraqitur nga autoriteti kontraktor 

Arsyeton 

 

III.1. Lidhur me arsyen e skualifikimit të operatorit ekonomik ankimues “Besim Kamberi” PF 

se: “Shtojca 8 e vetdeklarimit ne seksionin B/pika 6/b ka deklaruar se ka bere marreveshje 

per paraqitjen e ofertes por sipas dokumentacionit te paraqitur operatori nuk ka asnje 

marreveshje”, Komisioni i Prokurimit Publik vëren se:  

 

III.1.1. Në shtojcën 7, tek “Kriteret e përgjithshme të përzgjedhjes/kualifikimit”, autoriteti 

kontraktor ka përcaktuar:  

Shtojca 7 

[Shtojcë për t’u plotësuar nga Autoriteti Kontraktor] 

 FORMULAR I  KRITEREVE TË PËRZGJEDHJES/KUALIFIKIMIT   

1.   KRITERET E PËRGJITHSHME TË PËRZGJEDHJES/ KUALIFIKIMIT  

Ofertuesi deklaron se: 

 

a) është i regjistruar në regjistrin tregtar sipas legjislacionit të vendit ku ushtron aktivitetin, 

ose sipas legjislacionit tё posaçёm nё rastin e një organizate jofitimprurëse, ka në fushën e 

veprimtarisë objektin e prokurimit, dhe ka statusin aktiv; 

b) nuk është në proces falimentimi (status aktiv); 

c) nuk është dënuar për ndonjë vepër penale, në përputhje me nenin 76/1 të LPP-së; 

ç) personi (personat) që veprojnë si anëtar i organit administrativ, drejtori ose mbikëqyrësi, 

aksioneri ose ortaku, ose që ka fuqi përfaqësuese, vendimmarrëse ose kontrolluese brenda 

Operatorit Ekonomik, nuk është i dënuar ose nuk ka qenë i dënuar nga një vendimi i gjykatës 

i formës së prerë për çdo vepër penale, të përcaktuar në nenin 76/1 të LPP-së; 

d) nuk është dënuar me vendim gjyqësor të formës së prerë në lidhje me veprimtarinë 

profesionale; 

dh) Operatori Ekonomik nuk ka pagesa pashlyera të taksave dhe kontributeve të sigurimeve 

shoqërore, ose ndodhet në një prej kushteve të parashikuara në nenin 76/2 të LPP-së; 

e) Operatori Ekonomik ka paguar energjinë elektrike dhe plotëson kërkesat që burojnë  nga 

legjislacioni në fuqi. Ky informacion kërkohet për Operatorët Ekonomikë, të cilët operojnë në 

territorin e Republikës së Shqipërisë. 

f) Operatori Ekonomik nuk është në kushtet e konfliktit të interesit, sipas legjislacionit në 

fuqi; 

g) Operatori Ekonomik ushtron veprimtarinë në përputhje me legjislacionin përkatës 

mjedisor, social dhe të punës; 

gj) Operatori Ekonomik ka paraqitur një Ofertë të pavarur, sipas kërkesave të legjislacionit 

në fuqi; 

h) Operatori Ekonomik kryen aktivitetin në përputhje me kërkesat e legjislacionit në fuqi. 

i) operatori ekonomik nuk ka në cilësinë e anëtarit të organit të administrimit, drejtues ose 

mbikëqyrës i atij, aksionar ose ortak, ose me kompetenca përfaqësuese, vendimmarrjeje ose 

kontrolluese brenda tij persona të cilët janë/kanë qenë në këtë cilësi në një operator 

ekonomik të përjashtuar nga e drejta për të përfituar fonde publike, me vendim të Agjencisë 

së Prokurimit Publik, gjatë kohës që ky vendim është në fuqi. 

Nëse gjuha e përdorur në procedurë është gjuha shqipe, atëherë dokumentet e gjuhës së huaj 

duhet të shoqërohen nga një përkthim i noterizuar në shqip. 

Këto kritere duhet të përmbushen me paraqitjen e Formularit Përmbledhës të Vetëdeklarimit 

të operatorit ekonomikt në ditën e hapjes së Ofertës, sipas Shtojcës 8. 

Në rast bashkimi të operatorëve ekonomikë, secili anëtar i grupit duhet të paraqesë 

Vetëdeklarimin e lartpërmendur.  

Në rast se operatori ekonomik ofertues do të mbështetet në kapacitetet e subjekteve të tjera, 

Vetdeklarimi i lartpërmendur duhet të paraqitet edhe nga subjekti mbështetës.   

Kriteret e Përgjithshme të Pranimit nuk duhet të ndryshohen nga Autoritetet Kontraktore. 

Në çdo rast, Autoriteti Kontraktor ka të drejtë të kryejë verifikimet e nevojshme për 

vërtetësinë e informacionit të deklaruar nga Operatori Ekonomik, për sa më sipër. 

Nëse oferta paraqitet nga një bashkim Operatorësh Ekonomikë, do të paraqitet : 

➢ Marrëveshje bashkëpunimi ndërmjet Operatorëve Ekonomikë, ku caktohet 

përfaësuesi, përqindja e pjesëmarrjes në bashkm, dhe elementët që merr përsipër të 

realizojë secili prej anëtarëve të bashkimit.   

➢ Nëse, një operator ekonomik dëshiron të mbështetet në kapacitetet e subjekteve të 

tjera, ai i vërteton autoritetit kontraktor se do të ketë në dispozicion burimet e 

nevojshme, duke dorëzuar një angazhim me shkrim të këtyre subjekteve për këtë 

qëllim. 

 

Ndërsa, në shtojcën 7, tek “Kriteret e veçanta të kualifikimit”, pika 1/a, autoriteti kontraktor 

ka përcaktuar: 

1.    Ofertuesi duhet të paraqesë: 

a. Formularin Përmbledhës të Vetëdeklarimit, sipas shtojcës 8 

 

III.1.2. Në shtojcën 8 “Formulari Përmbledhës i Vetëdeklarimit”, autoriteti kontraktor ka 

përcaktuar:  

Shtojca 8 

(Shtojcë për tu paraqitur nga operatori ekonomik) 

FORMULARI PËRMBLEDHËS I VETËDEKLARIMIT 

 Unë i nënshkruari ______________  në cilësinë e ________________ të operatorit 

ekonomik _____________________ deklaroj nën përgjegjësinë time të plotë që:   

A. Pjesa I: Informacion në lidhje me Operatorin Ekonomik  

Identifikimi Përgjigjja  

Emri i operatorit ekonomik: 

(Ju lutemi renditni të gjithë operatorët 

ekonomikë nëse jeni një BOE. Ju lutemi 

tregoni rolin e operatorit ekonomik në 

BOE 

-------------------------------------------------- 

Numri NIPT/et: ----------------------------------------------------- 

Adresa postare: 

Qyteti / qyteti; Kodi postar 

-------------------------------------------------------- 

Përfaqësuesi (emri): ---------------------------------------------- 

Telefoni: ------------------------------------------------------- 

E-mail: ------------------------------------------------------------ 

 

B: DEKLARATË  

Për nënkontraktorët dhe subjektet në kapacitetet, e të cilave do të mbështetet Operatori 

Ekonomik (nëse është e zbatueshme) 

Në cilësinë e operatorit ekonomik, deklaroj nën përgjegjësinë time të plotë se: 

• Informacione për nënkontraktorin 

 

 

 

 

 

 

 

• Informacion mbi subjektet mbi kapacitetin, e të cilëve do të mbështetet operatori ekonomik 

 

Emri (at) e 

subjekteve  

NIPT-i  Lloji i kapacitetit për 

të cilin do të 

mbështetet operatori 

ekonomik  

 

Specifiko konkretisht kapacitetin/et 

    

    

    
 

Emri i 

nënkontraktorit 

të propozuar 

NIPT –i Përqindja e 

nënkontraktimit  

Mallrat/ shërbimet e lidhura me to 

për t’u nënkontraktuar  

    

    

    

 

Pjesa II: Shkaqet e përjashtimit  

A: DEKLARATA PËR PËRMBUSHJEN E KRITEREVE TË PËRGJITHSHME TË 

KUALIFIKIMIT 

Deklarata 

Operatori ekonomik është i regjistruar në regjistrin tregtar sipas legjislacionit të vendit ku 

ushtron aktivitetin, ose sipas legjislacionit tё posaçёm nё rastin e një organizate jofitimprurëse, 

ka në fushën e veprimtarisë objektin e prokurimit, dhe ka statusin aktiv. 

Sqarime nëse vlerësohet e nevojshme 

________________________________________________ 

Operatori ekonomik nuk është dënuar për ndonjë nga veprat penale të parashikuara në nenin 

76/1 të LPP-së ose ka qenë i dënuar dhe ka kaluar një periudhë 5-vjeçare nga data e 

ekzekutimit të dënimit, nëse nuk është përcaktuar një periudhë tjetër nga gjykata, sipas 

parashikimeve të nenit 76 të LPP-së. 

Sqarime nëse vlerësohet e nevojshme 

_________________________________________________ 

Personi / personat në cilësinë e anëtarit të organit administrativ, drejtorit ose mbikëqyrësit, si 

aksionar ose si ortak, ka ose kompetenca përfaqësuese, vendimmarrëse ose kontrolluese brenda 

operatorit ekonomik, si më poshtë: 

 

etj. 

nuk janë të dënuar me vendim gjyqësor të formës së prerë për ndonjë nga veprat penale të 

përcaktuara në nenin 76/1 të LPP-së ose kanë qenë të dënuar dhe ka kaluar një periudhë 5-

vjeçare nga data e ekzekutimit të dënimit, nëse nuk është përcaktuar një periudhë tjetër nga 

gjykata, sipas parashikimeve të nenit 76 të LPP-së, etj. 

Sqarime nëse vlerësohet e nevojshme 

_________________________________________________ 

Operatori ekonomik nuk është dënuar me vendim gjyqësor të formës së prerë për vepra që 

lidhen me veprimtarinë profesionale. 

Sqarime nëse vlerësohet e nevojshme 

_________________________________________________ 

Operatori ekonomik nuk është në proces falimentimi (statusi aktiv). 

Sqarime nëse vlerësohet e nevojshme 

_________________________________________________ 

Operatori Ekonomik ka paguar të gjitha detyrimet për taksat dhe kontributet e sigurimeve 

shoqërore, sipas legjislacionit në fuqi, ose ndodhet në një nga rastet e parashikuara në nenin 

76/2 të LPP-së. 

Sqarime nëse vlerësohet e nevojshme 

_________________________________________________ 

Operatori ekonomik ka paguar të gjitha detyrimet e energjisë elektrike, për të gjitha adresat e 

ushtrimit të aktivitetit, sipas legjislacionit përkatës në fuqi. 

Ky informacion kërkohet për operatorët ekonomikë, të cilët operojnë në territorin e Republikës 

së Shqipërisë. 

Sqarime nëse vlerësohet e nevojshme 

_________________________________________________ 

Operatori ekonomik ushtron aktivitetin e tij në zbatimin e kërkesave ligjore në fuqi. 

Sqarime nëse vlerësohet e nevojshme 

_________________________________________________ 

Operatori ekonomik nuk është në listën e operatorëve ekonomikë të ndaluar për të fituar 

kontrata publike në përputhje me nenin 78 të LPP-së. 

Operatori ekonomik nuk ka në cilësinë e anëtarit të organit të administrimit, drejtues ose 

mbikëqyrës i atij, aksionar ose ortak, ose me kompetenca përfaqësuese, vendimmarrjeje ose 

kontrolluese brenda tij persona të cilët janë /kanë qenë në këtë cilësi në një operator ekonomik 

të përjashtuar nga e drejta për të përfituar fonde publike, me vendim të Agjencisë së Prokurimit 

Publik, gjatë kohës që ky vendim është në fuqi. 

Sqarime nëse vlerësohet e nevojshme 

_________________________________________________ 

 

B: DEKLARATA 

Për Dorëzimin e Ofertave të Pavarura 

Ne cilësinë e përfaqësuesit të operatorit ekonomik, në mbështetje të Ligjit Nr. 162, datë 

23.12.2020 “Për prokurimin publik”, si dhe në mbështetje të Ligjit Nr.9121/2003 “Për 

mbrojtjen e konkurrencës”, bëj këtë deklarim dhe garantoj se deklaratat e mëposhtme janë të 

vërteta dhe të  plota  në çdo aspekt: 

 

1. Unë kam lexuar dhe kuptuar përmbajtjen e kësaj Deklarate; 

 

2. Unë kuptoj që oferta e paraqitur do të s’kualifikohet dhe/ose përjashtohet nga fitimi i 

kontratave publike, nëse kjo Deklaratë vërtetohet se nuk është e plotë dhe / ose e saktë 

në çdo aspekt; 

 

3. Unë jam i autorizuar nga Ofertuesi të firmos këtë Deklaratë dhe të paraqes ofertë në 

interes të Ofertuesit; 

 

4. Çdo person, firma e të cilit shfaqet në dokumentacionin e ofertës, është i autorizuar 

nga Ofertuesi për të përgatitur dhe për të nënshkruar ofertën në interes të Ofertuesit; 

 

5. Për qëllim të kësaj deklarate dhe ofertës së paraqitur, unë kuptoj që fjala 

“konkurrentë” nënkupton çdo operator tjetër ekonomik, të ndryshëm nga Ofertuesi, të 

paraqitur ose jo si bashkim operatorësh ekonomik, që: 

 

a) paraqesin një ofertë në përgjigje të Njoftimit të Kontratës dhe/ose të Ftesës për 

Ofertë, të bërë nga Autoriteti Kontraktor; 

b) është një ofertues i mundshëm, i cili bazuar në kualifikimin, aftësitë ose përvojat e 

tij, mundet të dorëzojë një ofertë në përgjigje, të Njoftimit të Kontratës dhe/ose të 

Ftesës për Ofertë.  

 

6. Ofertuesi deklaron se: (kliko një nga alternativat e mëposhtme): 

 

a) Ofertuesi ka përgatitur ofertën e tij në mënyrë të pavarur, pa u konsultuar, pa 

komunikuar dhe pa bërë marrëveshje apo pa rënë dakord me asnjë konkurrent 

tjetër;                                    

 

b) Ofertuesi është konsultuar, ka komunikuar, ka bërë marrëveshje me një ose më 

shumë konkurrentë në lidhje me këtë procedurë prokurimi. Ofertuesi deklaron 

se në dokumentet bashkangjitur, në detajet e kësaj oferte, janë përfshirë emrat 

e konkurrentëve, natyra dhe shkaqet e konsultimit, komunikimit, marrëveshjes 

apo angazhimit (rasti i bashkimit të operatorëve ekonomikë ose 

nënkontraktimit).                                                                                                                       

 

7. Në veçanti, pa kufizuar paragrafët 6. a) dhe 6. b), të përmendur më lart, nuk ka pasur 

konsultime, komunikime, kontratë apo marrëveshje me ndonjë konkurrent në lidhje 

me: 

 

a) çmimet ;  

b) metodat, faktorët ose formulat e përdorura për llogaritjen e çmimit; 

c) qëllimin apo vendimin për të paraqitur apo jo një ofertë; ose, 

d) paraqitjen e një oferte që nuk i plotëson specifikimet e kërkesës për ofertë. 

  

8.   Përveç kësaj, nuk ka pasur konsultime, komunikime, marrëveshje apo kontrata me 

ndonjë konkurrent në lidhje me cilësinë, sasinë, specifikimet apo dërgesa të veçanta të 

produkteve apo shërbimeve të cilat lidhen me prokurimin në fjalë, përveç se kur janë 

deklaruar sipas paragrafit të mësipërm 6. b). 

 

9. Kushtet e ofertës nuk u janë bërë të njohura dhe as nuk do t’u bëhen të njohura me 

qëllim nga Ofertuesi konkurrentëve të tjerë, në çdo mënyrë qoftë, para datës dhe 

kohës së hapjes zyrtare të ofertave, shpalljes fitues dhe lidhjes së kontratës, vetëm 

nëse kërkohet me ligj ose nëse deklarohen në mënyrë specifike sipas paragrafit 6.b). 

 

 

C: DEKLARATA 

Mbi Konfliktin e Interesit 

Deklarata 

Në cilësinë e operatorit ekonomik, ne deklarojmë se jemi të vetëdijshëm për sa vijon: 

Konflikti i interesit është një situatë e konfliktit midis detyrës publike dhe interesit privat të 

një zyrtari, në të cilën ai / ajo ka interesa private direkte ose indirekte që ndikojnë, ose që 

mund të ndikojë ose që duket se ndikojnë në kryerjen e padrejtë të detyrave dhe detyrimeve 

publike. 

Në përputhje me nenin 21, paragrafi 1, Ligji Nr. 9367, datë 07.04.2005, kategoritë e zyrtarëve 

siç parashikohen në Kapitullin III, Seksioni II, që janë absolutisht të ndaluara të përfitojnë 

drejtpërdrejt ose indirekt nga nënshkrimi i kontratave midis një pale dhe institucionit publik 

janë: 

- Presidenti i Republikës, Kryeministri, Zëvendës Kryeministri, Ministrat, ose 

Zëvendësministrat, Deputetët, Gjyqtarët e Gjykatës Kushtetuese, Gjyqtarët e Gjykatës së Lartë, 

Kreu i Kontrollit të Lartë të Shtetit, Prokurori i Përgjithshëm, Gjyqtarët dhe Prokurorët në 

nivelin e Gjykatës së Shkallës së Parë dhe Gjykatës së Apelit, Avokati i Popullit, Anëtarët e 

Komisionit Qendror të Zgjedhjeve, Anëtarët e Këshillit të Lartë të Drejtësisë, Inspektori i 

Përgjithshëm i Inspektoratit të Lartë të Deklarimit dhe Kontrollit të Pasurive dhe Konfliktit të 

Interesit, Anëtarët e Enteve Rregullatore (Këshilli Mbikëqyrës i Bankës së Shqipërisë, përfshirë 

Guvernatorin dhe Zëvendësguvernatorin; konkurrenca; telekomunikacioni; energjia elektrike; 

furnizimi me ujë; sigurimi; bonot; autoritetet e medias), sekretarët e përgjithshëm të 

institucioneve qendrore si dhe çdo zyrtar publik në çdo institucion publik pozicioni i të cilit 

është i barabartë me atë të Drejtori i Përgjithshëm, drejtuesit e organeve të administratës 

publike që nuk janë pjesë e shërbimit civil. 

 

Për nëpunësit civilë të nivelit të mesëm, sipas nenit 31 dhe zyrtarët sipas nenit 32 të kreut III, 

seksionit 2 të këtij ligji, ndalimi në paragrafin 1 të këtij neni, për shkak të interesave private të 

zyrtarit, siç përcaktohet këtu të zbatohet vetëm në rast të lidhjes së kontratave brenda fushës 

dhe territorit të institucionit dhe juridiksionit të institucionit, ku punon zyrtari. Ky ndalim do të 

zbatohet edhe kur pala në kontratë është një institucion varësie. 

Kur zyrtari është kryetar bashkie ose nënkryetar i një bashkie ose komune, ose kryetar i një 

këshilli rajonal, anëtar i këshillit përkatës, ose një zyrtar i lartë i menaxhimit të një njësie të 

qeverisjes vendore, ndalimi për shkak të interesave private të zyrtarit, specifikuar këtu, do të 

zbatohet vetëm në rastin e lidhjes së kontratave, nëse ka, me bashkinë, komunën ose rajonin ku 

zyrtari ushtron një detyrë të tillë. Ky ndalim do të zbatohet gjithashtu kur pala në kontratë është 

një institucion publik në varësi të kësaj njësie (neni 21, paragrafi 2, Ligji Nr. 9367, datë 

07.04.2005). 

Ndalimet e parashikuara në nenin 21, paragrafët 1, 2 të Ligjit Nr. 9367, datë 07.04.2005, me 

përjashtimet përkatëse, do të zbatohen në të njëjtën masë edhe për personat e lidhur me 

zyrtarin, d.m.th. bashkëshortin, bashkëjetuesin, fëmijët madhorë e prindërit e zyrtarit dhe të 

bashkëshortit dhe bashkëjetuesit. 

 

Unë jam në dijeni të kërkesave dhe ndalimeve të parashikuara në Ligjin Nr. 9367, datë 

07.04.2005 "Për Parandalimin e Konfliktit të Interesit në Ushtrimin e Funksioneve Publike", 

të ndryshuar, dhe aktet nënligjore të miratuara në bazë të tij nga Inspektorati i Lartë i 

Deklarimi dhe Kontrolli i Pasurive, si dhe Ligji Nr. 162/2020, datë 23.12.2020 "Për 

Prokurimin Publik". 

Në përputhje me to, unë deklaroj këtu se asnjë zyrtar publik, siç përcaktohet në Kapitullin III, 

Seksioni II të Ligjit Nr. 9367, datë 07.04.2005, dhe në këtë deklaratë, nuk ka ndonjë interes 

privat, direkt ose indirekt, me personin juridik që unë përfaqësoj këtu. 

 
 

D: DEKLARATA  

Për zbatimin e dispozitave ligjore në marrëdhëniet e punës 

Deklarata  

Në cilësinë e operatorit ekonomik, deklaroj nën përgjegjësinë time të plotë se: 

• Operatori ekonomik ________________________garanton mbrojtjen e të drejtës së punësimit 

dhe profesionit nga çdo formë diskriminimi, të parashikuar nga legjislacioni i punës në fuqi. 

 

• Operatori ekonomik___________________lidh me punëmarrësit kontratat përkatëse të punës 

dhe garanton masat në drejtim të sigurisë dhe shëndetit në punë për të Gjithë dhe, në mënyrë të 

veçantë, për grupet e rrezikuara, bazuar në legjislacionin e punës në fuqi. 
 

• Operatori ekonomik ________________nuk ka masë Ligjore në fuqi, të vendosur nga 

Inspektoriati Shtetëror i Punës dhe Shërbimeve Shoqërore (ISHPSHSH). Në rastet kur janë 

konstatuar shkelje ligjore, operatori ekonomik ka marrë masat e nejshme për adresimin e tyre, 

brenda afateve të përcaktuara nga ISHPSHSH. 

 

Sqarime nëse vlerësohet e nevojshme 
____________________________________________________ 

 

Pjesa III Kriteret e Përzgjedhjes/Kualifikimit  

A: DEKLARATË 

Në përputhje me specifikimet teknike dhe grafikun e realizimit të objektit të kontratës: 

Deklarata Përgjigje  

Në cilësinë e operatorit ekonomik, ne 

deklarojmë se plotësojnë të gjitha specifikimet 

teknike, siç udhëzohet në dokumentet e 

tenderit, dhe këtë e provojmë përmes 

certifikatave dhe dokumenteve të paraqitura 

me këtë deklaratë (nëse kërkohet nga 

Autoriteti Kontraktor), dhe marrim përsipër 

të realizojmë objektin në përputhje me Listën 

e mallrave  dhe grafikun e lëvrimit të 

përcaktuar nga Autoriteti kontraktor. 

Po [   ]   Jo [   ] 

 

 

B: DEKLARATË  

Për disponimin e punonjësve dhe makinerive të nevojshme (nëse kërkohen) 

Deklarata Përgjigje 

Në cilësinë e operatorit ekonomik, 

deklaroj nën përgjegjësinë time të plotë 

se: 

Unë kam punonjësit e nevojshëm si dhe 

mjetet dhe makineritë për ekzekutimin e 

kontratës, siç përcaktohet në 

dokumentet e tenderit, dhe e vërtetoj 

Punonjës 

Po [   ]   Jo [   ] 

Nëse, po, numri i punonjësve: 

 

Profili i punonjësve 

_________________________________________ 

Makineri e mjete 

këtë me dokumentacionin përkatës, të 

cilin do ta paraqes në kopje origjinale 

ose të noterizuar nëse fitoj, ose nëse më 

kërkohen sqarime nga autoriteti 

kontraktor. 

Po [   ]   Jo [   ] 

Nëse po, të listohen me të dhënat konkrete:  

 

 

 

Emri, Mbiemri____________ 

Firma____________ 

Vula_________________ 

Data e dorëzimit të deklaratës ________________         

 

Ju lutemi sigurohuni që: 

 

- Secili pjesëmarrës i renditur në një bashkim operatorësh ekonomikë të paraqesë një 

Formular të veçantë të Vetëdeklarimit. 

 

- Në rast se, operatori ekonomik ofertues do të mbështetet në kapacitetet e subjekteve 

të tjera, një Formular i veçantë i Vetëdeklarimit duhet të paraqitet edhe nga subjekti 

mbështetës. 

 

- Çdo vetdeklarim i pavërtetë/pasaktë nga ana e operatorëve ekonomikë jo vetëm që 

përbën shkak për skualifikimin nga procedura konkrete, por përbën shkak edhe për 

përjashtimin e tyre nga e drejta për të fituar kontrata publike deri në 3 vjet, sipas 

parashikimeve të ligjit për prokurimin publik. 

 

- Operatorët ekonomikë që ofertojnë në procedurat e prokurimit të vetdeklarojnë në 

çdo rast informacionin e saktë që i korrespondon gjendjes së tyre faktike. 

 

Në çdo rast, autoriteti  kontraktor ka të drejtë të kryejë verifikimet e nevojshme për vërtetësinë e 

informacionit të deklaruar nga operatori ekonomik për sa më sipër. 

 

- Në çdo rast, përpara publikimit të njoftimit të fituesit paraprak dhe nisjes së afateve 

të ankimit, autoriteti kontraktor duhet t’i kërkojë ofertuesit fitues që të dorëzojë 

dokumentet provuese për vetëdeklarimet në formularin përmbledhës të 

vetëdeklarimit, si dhe dokumentet e paraqitura si pjesë e ofertës në rrugë 

elektronike. Këto dokumente duhet të paraqiten në origjinal ose në kopje të 

njësuara me origjinalin.  
 

- Informacioni i pasqyruar në formularin e vetёdeklarimit, i cili gjendet në një bazë 

të dhënash, ku autoriteti kontraktor mund tё aksesojё direkt këtë informacion dhe 

/ose dokumentin, duhet të shoqërohet me adresën përkatëse për këtë bazë të 

dhënash. 

III.1.3. Nga shqyrtimi i dokumentacionit të dorëzuar në Sistemin e Prokurimit Elektronik nga 

operatori ekonomik “Besim Kamberi” PF, rezulton, se ky i fundit ka paraqitur në SPE 

dokumentacion si më poshtë vijon:  

- Formularin përmbledhës të vetëdeklarimit të operatorit ekonomik “Besim Kamberi” 

PF, të firmosur dhe vulosur, ku në Pjesa I, pika B, është dhënë informacion mbi 

subjektet mbi kapacitetin, e të cilëve do të mbështetet operatori ekonomik “Besim 

Kamberi” PF. Konkretisht, tek operatori ekonomik “Gledis Preçi” PF, për  furnizim 

me produkte pastrimi dhe dezinfektimi.   

- Formularin përmbledhës të vetëdeklarimit të operatorit ekonomik “Gledis Preçi” PF, 

të firmosur dhe vulosur.   

- Ekstraktin e QKB për shoqërinë “Gledis Preçi” PF 

- Kontratë furnizimi e lidhur me datë 14.04.2023  me shitës “Gledis Preçi” PF dhe 

blerës “Besim Kamberi” PF,  ku thuhet:  

Ekzistojnë këto kushte paraprake: 

• Shitesi, Gledis Preçi PF, është një shoqëri e cila operon në fushën e 

tregtimit te  produkteve te ndryshme industrîale per pastrim 

(aksesore). 

• Blerësi, BESIM KAMBERI PF, kërkon të furnizohet me produkte 

pastrimi dhe dezinfektimi, nga Gledis Preçi PF. 

  Neni 1 

Objekti i Marrëveshjes 

 Palët bien dakort të lidhin këtë kontratë bashkëpunimi sipas kushteve të mëposhtme: 

1.1   Objekti i kësaj kontrate është furnizimi nga ana e shitësit me produkte 

pastrimi dhe dezinfektimi, për një përiudhë të pacaktuar kohe, sipas 

kërkesës së blerësit. 

 1.2 Blerësi pranon të furnizohet me produkte pastrimi dhe dezinfektimi, për 

një periudtië të pacaktuar kohe, sipas kërkesave të blerësit. 

[...] 

III.1.4. Në pikat 1 dhe 2 të nenit 82 “Formulari përmbledhës i vetëdeklarimit”, të ligjit nr. 

162/2020 “Për prokurimin publik” përcaktohet se: “1. Bashkë me dorëzimin e kërkesave për 

pjesëmarrje ose të ofertave, autoritetet ose entet kontraktore pranojnë si provë paraprake në 

vend të disa vërtetimeve të lëshuara nga autoritetet publike ose palë të treta, formularin 

përmbledhës të vetëdeklarimit, sipas parashikimeve të këtij ligji. Përmbajtja e këtij formulari 

përcaktohet në rregullat e prokurimit publik. Kur autoriteti ose enti kontraktor mund t'i 

marrë dokumentet mbështetëse duke u futur direkt në një bazë të aksesueshme të dhënash 

shtetërore, në formularin përmbledhës të vetëdeklarimit përcaktohet edhe informacioni që 

kërkohet për këtë qëllim, siç është adresa në internet e bazës të të dhënave, çdo e dhënë 

identifikimi dhe, sipas rastit, në deklaratën e nevojshme për dhënien e pëlqimit. Operatorët 

ekonomikë mund të përdorin një formular vetëdeklarimi që është përdorur gjatë një 

procedure prokurimi të mëparshme, nëse informacioni që ajo përmban vazhdon të jetë i saktë 

dhe i vlefshëm.  

2. Në çdo kohë gjatë procedurës, autoriteti ose enti kontraktor mund t'u kërkojë ofertuesve 

dhe kandidatëve sqarime dhe dokumente mbështetëse për këto sqarime, kur kjo është e 

nevojshme për të garantuar zbatimin korrekt të procedurës.  

 

III.1.5. Në nenin 84 “Mbështetja në kapacitetet e subjekteve të tjera”, të ligjit nr. 162/2020 

“Për prokurimin publik” përcaktohet se: 

“1. Operatori ekonomik, me qëllim plotësimin e kërkesave të përcaktuara nga autoriteti ose 

enti kontraktor në dokumentet e tenderit, mund të mbështetet në kapacitetet ekonomike e 

financiare, aftësinë teknike ose profesionale të subjekteve të tjera, pavarësisht natyrës 

juridike të lidhjeve që ai ka me ta. 

2. Operatori ekonomik mund ta shfrytëzojë aftësinë e ndonjë subjekti tjetër për të dëshmuar 

plotësimin e kushteve në lidhje me kualifikimet arsimore dhe profesionale vetëm nëse subjekti 

tjetër i kryen punët ose do t’i sigurojë shërbimet për të cilat kërkohet aftësi e tillë. 

3. Kur një operator ekonomik dëshiron të mbështetet në kapacitetet e subjekteve të tjera, ai i 

vërteton autoritetit ose entit kontraktor se do të ketë në dispozicion burimet e nevojshme, 

duke dorëzuar një angazhim me shkrim të këtyre subjekteve për këtë qëllim. 

4. Autoriteti ose enti kontraktor duhet të sigurohet se për subjektin, aftësinë e të cilit e  

shfrytëzon operatori ekonomik, nuk ekzistojnë shkaqet për skualifikimin ose përjashtimin e 

tij.  

Autoriteti ose enti kontraktor duhet t’i kërkojë operatorit ekonomik që të zëvendësojë 

subjektin që ndodhet në kushtet e skualifikimit apo të përjashtimit. 

5. Nëse operatori ekonomik shfrytëzon aftësi nga subjekti tjetër në lidhje me kushtet që kanë 

të bëjnë me gjendjen ekonomike dhe financiare, autoriteti ose enti kontraktor mund të kërkojë 

që operatori ekonomik dhe subjekti të ndërmarrin përgjegjësi solidare për zbatimin e 

marrëveshjes. 

6. Ndërkohë, në rastin kur operatorët ekonomikë mbështeten në kapacitetet e subjekteve të 

tjera, pasi këta të fundit do të kryejnë furnizimet, punët ose shërbimet, për të cilat kërkohen 

këto kapacitete, atëherë grupi i operatorëve ekonomikë mund të dorëzojë oferta ose të 

paraqitet si një kandidat i vetëm. 

7. Në rastin e kontratave të punëve, shërbimeve dhe vendosjes ose instalimit në kuadër të një 

kontrate furnizimi, autoriteti ose enti kontraktor mund të kërkojë që detyra/punë/aspekte 

kritike të kontratës të përmbushen nga vetë operatori ekonomik ose nga ndonjëri prej 

anëtarëve të bashkimit të operatorëve ofertues.” 

 

III.1.6. Në nenin 26 “Formulari përmbledhës i vetëdeklarimit”, pikat 1, 2, 3, 6 dhe 7 të 

Vendimit të Këshillit të Ministrave nr. 285, datë 19.05.2021 “Për miratimin e rregullave të 

prokurimit publik”, i ndryshuar, parashikohet shprehimisht se:  

“1. Bashkë me dorëzimin e kërkesave për pjesëmarrje ose të ofertave, autoriteti/enti 

kontraktor pranon si provë paraprake, në vend të disa vërtetimeve të lëshuara nga autoritetet 

publike ose palë të treta, formularin përmbledhës të vetëdeklarimit, sipas pёrcaktimit nё 

nenin 82, tё LPP-së, dhe nё kёto rregulla. 

2. Formulari pёrmbledhёs i vetёdeklarimit pёrmban informacion dhe deklarimin, si më 

poshtë vijon:  

a) operatori ekonomik është i regjistruar në regjistrin tregtar sipas legjislacionit të vendit ku 

ushtron aktivitetin ose sipas legjislacionit tё posaçëm, nё rastin e një organizate 

jofitimprurëse, ka në fushën e veprimtarisë objektin e prokurimit, dhe ka statusin aktiv; 

b) operatori ekonomik nuk është dënuar për asnjë nga veprat penale, të parashikuara në 

pikën 1, të nenit 76, të LPP-së; 

c) personi/at në cilësinë e anëtarit të organit administrativ, drejtuesit ose mbikëqyrësit, 

aksionerit ose ortakut, ose qё ka kompetenca përfaqësuese, vendimmarrjeje ose kontrolluese 

brenda operatorit ekonomik, nuk ёshtё ose ka qenë i dënuar me vendim gjyqësor të formës së 

prerë për asnjë nga veprat penale, të përcaktuara në pikën 1, të nenit 76, të LPP-së; 

ç) operatori ekonomik nuk është dënuar me vendim të gjykatës së formës së prerë, për vepra 

që lidhen me veprimtarinë profesionale;  

d) operatori ekonomik nuk është në proces falimentimi;  

dh) operatori ekonomik ka paguar të gjitha detyrimet për pagimin e taksave dhe tatimeve 1 të 

kontributeve të sigurimeve shoqërore, sipas parashikimeve të pikës 2, të nenit 76, të LPP-së; 

e) operatori ekonomik ka shlyer të gjitha detyrimet e maturuara të energjisë elektrike, dhe 

përmbush kërkesat që rrjedhin nga legjislacioni i fushës në fuqi. Ky informacion kërkohet për 

operatorët ekonomikë, të cilët ushtrojnë veprimtarinë në territorin e Republikës së 

Shqipërisë; 

ë) operatori ekonomik nuk ndodhet në kushtet e konfliktit te interesit, sipas legjislacionit në 

fuqi; 

f) operatori ekonomik ushtron aktivitetin në zbatim të kërkesave ligjore të legjislacionit 

mjedisor, social dhe të punës; 

g) operatori ekonomik ka paraqitur ofertë të pavarur, sipas kërkesave të legjislacionit në 

fuqi; 

gj) operatori ekonomik përmbush specifikimet teknike, sipas kërkesave të përcaktuara nga 

autoriteti/enti kontraktor; 

h) operatori ekonomik disponon fuqinë punëtore, të nevojshme për ekzekutimin e kontratës, 

sipas kërkesave të autoritetit/entit kontraktor (kur është rasti); 

i) operatori ekonomik disponon mjetet dhe makineritë e nevojshme për ekzekutimin e 

kontratës, sipas kërkesave të autoritetit/entit kontraktor, kur është rasti; 

j) informacion mbi subjektet, mbi kapacitetet e të cilave, operatori ekonomik do të mbështetet, 

nëse është rasti dhe nënkontraktorët e mundshëm, nëse është rasti; 

k) operatori ekonomik ushtron aktivitetin konform kërkesave të legjislacionit në fuqi. 

3. Informacioni i pasqyruar në formularin e vetёdeklarimit, i cili gjendet në një bazë të 

dhënash, ku autoriteti/enti kontraktor mund tё aksesojё direkt këtë informacion dhe /ose 

dokumentin, duhet të shoqërohet me adresën përkatëse për këtë bazë të dhënash. 

4. Pёr pёrmbushjen e detyrimit sipas kёtij neni, operatorët ekonomikë mund të përdorin një 

formular vetëdeklarimi që është përdorur gjatë një procedure prokurimi të mëparshme, nëse 

informacioni që ajo përmban vazhdon të jetë i saktë dhe i vlefshëm. 

5. Operatorëve ekonomikë nuk u kërkohet të dorëzojnë dokumente mbështetëse, kur autoriteti 

ose enti kontraktor që ka dhënë kontratën ose ka lidhur marrëveshjen kuadër, i ka këto 

dokumente. 

6. Përpara publikimit të njoftimit të fituesit dhe nisjes së afateve të ankimit, autoriteti/enti 

kontraktor i kërkon ofertuesit të kualifikuar, i pari dorëzimin e dokumenteve provuese të 

parashikuara në shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, si 

dhe dokumentet e tjera shoqëruese të ofertës, të dorëzuara në rrugë elektronike. Këto 

dokumente duhet të paraqiten në origjinal ose në kopje të njësuara me origjinalin. 

 

III.1.7. Në nenin 90 “Mbështetja në kapacitetet e subjekteve të tjera” të Vendimit të Këshillit 

të Ministrave nr. 285, datë 19.05.2021 “Për miratimin e rregullave të prokurimit publik” i 

ndryshuar, parashikohet shprehimisht se:  

“1. Operatori ekonomik, me qëllim plotësimin e kërkesave të përcaktuara nga autoriteti ose 

enti kontraktor në dokumentet e tenderit, mund të mbështetet në kapacitetet ekonomike e 

financiare, aftësinë teknike ose profesionale të subjekteve të tjera, pavarësisht natyrës 

juridike të lidhjeve që ai ka me ta, sipas pёrcaktimit nё nenin 84, tё LPP-sё. 

2. Kur një operator ekonomik dëshiron të mbështetet në kapacitetet e subjekteve të tjera, ai 

duhet: 

- ta deklarojё njё gjё tё tillё qё nё dokumentet e ofertёs; 

- t´i vërtetojё me dokumentacion provues autoritetit/entit kontraktor se do të ketë në 

dispozicion burimet e nevojshme. 

- t´i provojё autoritetit/entit kontraktor se për subjektin, aftësinë, e të cilit e shfrytëzon 

operatori ekonomik, nuk ekzistojnë shkaqet për skualifikimin ose përjashtimin e tij nga 

procedura, sipas parashikimeve të nenit 76, të LPP-së. 

- Në çdo rast, operatori ekonomik ofertues që dëshiron të mbështetet në kapacitetet e 

subjekteve të tjera, duhet të provojë se plotëson të paktën 50% të kërkesave të përcaktuara 

nga autoriteti ose enti kontraktor. 

3. Kur operatori ekonomik kёrkon tё mbёshtetet nё aftësinë e ndonjë subjekti tjetër për të 

dëshmuar plotësimin e kushteve në lidhje me kualifikimet arsimore dhe profesionale, atёherё 

shërbimet, për të cilat kërkohet njё aftësi e tillë ose punët do tё kryhen nga subjekti tjetër. 

4. Kur operatori ekonomik kёrkon tё mbёshtetet nё aftësinё e njё subjekti tjetër në lidhje me 

kushtet që kanë të bëjnë me gjendjen ekonomike dhe financiare, autoriteti ose enti kontraktor 

mund të kërkojë që operatori ekonomik dhe subjekti të ndërmarrin përgjegjësi solidare për 

zbatimin e kontratёs. 

5. Kur operatori ekonomik kёrkon tё mbёshtetet nё aftësinё e subjekteve të tjera, pasi këta të 

fundit do të kryejnë furnizimet, punët ose shërbimet, për të cilat kërkohen këto kapacitete, 

atëherë grupi i operatorëve ekonomikë mund të dorëzojnë oferta ose të paraqiten si një 

kandidat i vetëm. 

6. Në rastin e kontratave të punëve, shërbimeve dhe vendosjes ose instalimit në kuadër të një 

kontrate furnizimi, autoriteti/enti kontraktor, mund të kërkojë që për kryerjen e 

detyrave/punëve/aspekteve kritike të kontratës të mos mbështetet në kapacitetet e subjekteve 

të tjera por të përmbushen nga vetë ofertuesi. Ky informacion publikohet nё dokumentet e 

tenderit. 

7. Subjekti mbështetës nuk mund të jetë njëkohësisht edhe ofertues në procedurën e 

prokurimit. 

Subjekti mbështetës nuk mund të mbështesë më shumë se një operator ekonomik në të njëjtën 

procedurë prokurimi.”  

III.1.8. Nisur nga pretendimet e operatorit ekonomik ankimues, si dhe nga shqyrtimi i 

dokumentacionit të dorëzuar në sistemin e prokurimit elektronik nga operatori ekonomik 

“Besim Kamberi” PF, konstaton, se ky i fundit ka paraqitur Formularin Përmbledhës të 

Vetëdeklarimit, ku në Pjesa I, pika B, është dhënë informacion mbi subjektet mbi kapacitetin, 

e të cilëve do të mbështetet operatori ekonomik “Besim Kamberi” PF dhe konkretisht, tek 

operatori ekonomik “Gledis Preçi” PF, në përputhje  me shtojcën 8 “Formulari Përmbledhës i 

Vetëdeklarimit”, ku në pjesën e fundit përcaktohet, se, “në rast se, operatori ekonomik 

ofertues do të mbështetet në kapacitetet e subjekteve të tjera, një Formular i veçantë i 

Vetëdeklarimit duhet të paraqitet edhe nga subjekti mbështetës”. Gjithashtu, subjekti 

mbështetës që në këtë rast është shoqëria “Gledis Preçi” PF, ka paraqitur Formularin 

Përmbledhës të vetëdeklarimit, si dhe në ofertë është paraqitur Kontrata e furnizimit, me datë 

14.04.2023 me shitës “Gledis Preçi” PF dhe blerës “Besim Kamberi” PF si më sipër cituar, 

me anë të së cilës operatori ekonomik i vërteton autoritetit kontraktor, se do të ketë në 

dispozicion burimet e nevojshme të furnizimit, duke dorëzuar këtë angazhim me shkrim të 

këtyre subjekteve për këtë qëllim.  

  

Për më tepër, Komisioni i Prokurimit Publik gjykon, se në pikën 1 dhe 4 të nenit 84 

“Mbështetja në kapacitetet e subjekteve të tjera”, të ligjit nr. 162/2020 “Për prokurimin 

publik” përcaktohet se: “1. Operatori ekonomik, me qëllim plotësimin e kërkesave të 

përcaktuara nga autoriteti ose enti kontraktor në dokumentet e tenderit, mund të mbështetet 

në kapacitetet ekonomike e financiare, aftësinë teknike ose profesionale të subjekteve të tjera, 

pavarësisht natyrës juridike të lidhjeve që ai ka me ta.  4. Autoriteti ose enti kontraktor duhet 

të sigurohet se për subjektin, aftësinë e të cilit e  shfrytëzon operatori ekonomik, nuk 

ekzistojnë shkaqet për skualifikimin ose përjashtimin e tij. Autoriteti ose enti kontraktor duhet 

t’i kërkojë operatorit ekonomik që të zëvendësojë subjektin që ndodhet në kushtet e 

skualifikimit apo të përjashtimit.” 

Referuar pikës 4 të nenit 84 të LPP-së, përcaktohet, se autoriteti ose enti kontraktor duhet të 

sigurohet se për subjektin, aftësinë e të cilit e shfrytëzon operatori ekonomik, nuk ekzistojnë 

shkaqet për skualifikimin ose përjashtimin e tij dhe në ato raste kur vërteton, se këto shkaqe 

ekzistojnë, autoriteti ose enti kontraktor duhet t’i kërkojë operatorit ekonomik që të 

zëvendësojë subjektin që ndodhet në kushtet e skualifikimit apo të përjashtimit. 

Vlen të theksojmë, se autoriteti kontraktor, ka detyrimin që në zhvillimin e procedurave të 

prokurimit të zbatojë me përpikëri të gjitha parashikimet ligjore, më qëllim mosdiskriminimin 

dhe trajtimin e barabartë të operatorëve ekonomikë. 

Rrjedhimisht, pretendimi i operatorit ekonomik ankimues qëndron. 

 

III.2. Lidhur me arsyen e skualifikimit të operatorit “Besim Kamberi” PF nga Komisioni i 

Vlerësimit të Ofertave se: “Kontrata e furnizimit e paraqitur me subjektin person fizik Gledia 

Preçi me fushe veprimtarie tregim me pakice per produktet te ndryshme industrial per 

pastrim (aksesore) nuk eshte ne formen e duhur noteriale sipas kerkesave ne kriteret e 

vecanta per kualifikim”, Komisioni i Prokurimit Publik vëren se: 

III.2.1. Në përgjigjen e kthyer ankimuesit Komisioni i Shqyrtimit të Ankesave është shprehur 

si vijon: “[...] Sqarojmë se  nga verifikimi i kontratës së furnizimit të paraqitur, rezulton se 

subjekti furnizues “Gledis Preçi” PF ka si objekt të veprimtarisë së tij “tregtim me pakicë 

për produkte të ndryshme industriale për pastrim (aksesorë)”, kjo do të thotë  se subjekti 

“Gledis Preçi” PF nuk mund të garantojë furnizimin voluminoz të artikujve me shumicë të 

kërkuara nga autoriteti kontraktor.”   

 

III.2.2. Në nenin 2 “Qëllimi” të ligjit nr. 162/2020 “Për Prokurimin Publik”, parashikohet 

shprehimisht se: “Qëllim i këtij ligji është:  

a) të rrisë efiçencën dhe efikasitetin në procedurat e prokurimit publik;  

b) të sigurojë mirëpërdorim të fondeve publike dhe të ulë shpenzimet procedurale;  

c) të nxisë pjesëmarrjen e operatorëve ekonomikë në procedurat e prokurimit publik;  

ç) të nxisë konkurrencën ndërmjet operatorëve ekonomikë;  

d) të sigurojë një trajtim të barabartë dhe jodiskriminues për të gjithë operatorët ekonomikë, 

pjesëmarrës në procedurat e prokurimit publik 

dh) të sigurojë integritet, besim publik dhe transparencë në procedurat e prokurimit publik.”  

 

Ndërkohë në nenin 3 “Parime të përgjithshme” të ligjit nr. 162/2020 “Për Prokurimin 

Publik”, parashikohet shprehimisht se:  

“1. Autoritetet dhe entet kontraktore garantojnë trajtim të barabartë dhe jodiskriminues për 

operatorët ekonomikë, si dhe veprojnë me transparencë e në mënyrë proporcionale.  

2. Autoritetet dhe entet kontraktore nuk duhet të shmangin fushën e zbatimit të këtij ligji ose 

të ngushtojnë në mënyrë artificiale konkurrencën. Konkurrenca konsiderohet se është 

ngushtuar artificialisht kur prokurimi përgatitet me qëllimin për të favorizuar ose dëmtuar në 

mënyrë të padrejtë operatorë ekonomikë të caktuar.  

3. Autoritetet dhe entet kontraktore janë të detyruara të zbatojnë detyrimet e përcaktuara në 

legjislacionin mjedisor, social e të punës dhe në dispozitat e marrëveshjeve dhe konventat 

ndërkombëtare, të ratifikuara në përputhje me Kushtetutën.” 

 

III.2.3.Në nenin 80  të Ligjit nr.162 date 23.12.2020  “Për Prokurimin Publik” të ndryshuar 

parashikohet se: “1. Kontratat jepen mbi bazën e kritereve të përcaktuara, pasi autoriteti ose 

enti kontraktor të ketë verifikuar që janë përmbushur të gjitha kushtet e mëposhtme: 

a) oferta përmbush kërkesat, kushtet dhe kriteret e përcaktuara në njoftimin e kontratës ose 

në ftesën për ofertë dhe në dokumentet e tenderit, duke marrë në konsideratë, sipas rastit, 

variantet e paraqitura; 

b) operatori ekonomik, që ka dorëzuar ofertën, përmbush kriteret e kualifikimit e të 

përzgjedhjes dhe nuk ndodhet në ndonjë nga situatat që përbëjnë shkak për skualifikim. 

2. Autoritetet ose entet kontraktore mund të vendosin refuzimin e ofertës, pavarësisht vlerës 

së saj, nëse vlerësohet se oferta e paraqitur nuk është në përputhje me detyrimet që rrjedhin 

nga zbatimi i legjislacionit vendas, marrëveshjeve ndërkombëtare ose legjislacionit vendas 

në fushën e mjedisit, mbrojtjes shoqërore dhe punës. 

3. Autoritetet ose entet kontraktore i shqyrtojnë ofertat e paraqitura bazuar në 

dokumentacionin e dorëzuar nga operatorët ekonomikë dhe legjislacionin përkatës në fuqi 

4. Në çdo rast, nëse autoriteti ose enti kontraktor vihet në dijeni të një fakti që është kusht për 

skualifikimin e operatorit ekonomik të shpallur fitues, deri në momentin e lidhjes së kontratës 

merr vendim për skualifikimin e tij sipas parashikimeve në këtë ligj 

 

III.2.4. Në nenin 82 pika 2 të Vendimit nr.285 të Këshillit të Ministrave datë 19.05.2021 “Për 

miratimin e rregullave të prokurimit publik”, të ndryshuar, parashikohet se “. Komisioni i 

vlerësimit të ofertave verifikon dhe vlerëson ofertat e dorëzuara, duke kualifikuar vetëm ato 

oferta, që përmbushin kërkesat për kualifikim, të përcaktuara në dokumentet e tenderit dhe 

janё tё pёrgjegjshme/vlefshme. Një ofertë e përgjegjshme/vlefshme është ajo që plotëson 

kërkesat e dokumenteve të tenderit pa devijim material, rezervë ose mospranim, siç 

përcaktohet më poshtë: i. “Devijimi” është shmangia e ofertuesit nga kërkesat e specifikuara 

në dokumentet e tenderit; ii. “Rezervimi” është përcaktimi, nga ana e ofertuesit, i kushteve 

kufizuese ose ndalimi nga pranimi i plotë i kërkesave të specifikuara në dokumentet e 

tenderit; dhe iii. “Mospranimi” është mosparaqitja e një pjese ose e të gjithë informacionit 

ose dokumenteve të kërkuara në dokumentet e tenderit. Nëse është e nevojshme, komisioni i 

vlerësimit të ofertave kërkon sqarime nga ofertuesit, të cilat duhet të jenë me shkrim ose të 

reflektuara në procesverbal. Nё çdo rast, kur autoriteti/enti kontraktor vendos tё marrё nё 

konsideratё sqarimet e operatorit ekonomik, nuk duhet tё bjerё nё kundёrshtim me 

pёrcaktimet nё kёtё pikё.”  

 

III.2.5. Në nenin 113, pika, të ligjit nr.162/2020, dt. 23.12.2020 “Për prokurimin publik” 

është parashikuar: “1. Në rastet e ankesave për vendimet e autoritetit ose entit kontraktor për 

përzgjedhjen e kandidatëve pas fazës së parakualifikimit ose për procesin e vlerësimit të 

ofertave, operatorët ekonomikë, të cilët kanë marrë pjesë në procedurën e prokurimit dhe 

mund të cenohen nga ankesa e paraqitur, kanë të drejtë të paraqesin argumentet e tyre në 

lidhje me këtë të fundit njëkohësisht pranë autoritetit ose entit kontraktor dhe Komisionit të 

Prokurimit Publik. 

Në procedurat e prokurimit mbi kufirin e lartë monetar, afati kohor për paraqitjen e këtyre 

argumenteve është 7 ditë nga publikimi i ankesës nga Komisioni i Prokurimit Publik. 

Në procedurat e prokurimit nën kufirin e lartë monetar ky afat është 5 ditë. 

2. Nëse operatorët ekonomikë të interesuar nuk kanë paraqitur argumente që kundërshtojnë 

ankesën, sipas parashikimeve të pikës 1 të këtij neni, nuk mund të ushtrojnë më pas të drejtën 

e ankimit për vendimin e dhënë në lidhje me ankesën për këtë procedurë prokurimi. 

 

III.2.6. Në kreun X “Zhvillimi i Procedurave ”, neni 101, të Vendimit  nr.285 të Këshillit të 

Ministrave datë 19.05.2021 “Për miratimin e rregullave të prokurimit publik”, të ndryshuar 

parashikohet, se “Për shqyrtimin e ankesave, autoriteti/enti kontraktor ndjek hapat e 

mëposhtëm: 1. Titullari i autoritetit/entit kontraktor, me urdhёr tё veçantё, cakton një person 

ose ngre një komision të përbërë nga të paktën 3 (tre) persona pёr shqyrtimin e ankesёs. Të 

paktën njëri nga anёtarёt e komisionit pёr shqyrtimin e ankesёs duhet tё jetё ekspert i fushës 

për të shqyrtuar ankesën dhe për të dhënë një vendim. Anëtarët e komisionit/zyrtari i 

ngarkuar nuk duhet të kenë marrë pjesë në marrjen e vendimit për të cilin është paraqitur 

ankesa. Në rast se ankimi lidhet me dokumentet e tenderit, titullari i autoritetit/entit 

kontraktor mund t’ia ngarkojë shqyrtimin e ankesës komisionit të vlerësimit të ofertave ose 

ekspertit të fushës, anëtar i komisionit të vlerësimit të ofertave.”  

 

III.2.7. Gjithashtu ne nenin 94 të Venidmit nr. 285 të Këshillit te Këshillit të Ministrave dt. 

19.05.2021 “Për Miratimin e Rregullave të Prokurimit Publik”, i ndryshuar parashikohet se: 

1. Çdo operator ekonomik, i cili ka ose ka pasur interes në një procedurë prokurimi sipas 

LPP, dhe kur është dëmtuar ose rrezikohet të dëmtohet nga veprimet ose mosveprimet e 

autoritetit/entit kontraktor, për të cilat pretendon se janё në kundërshtim me ligjin, ka të 

drejtë të ankohet pranë autoritetit/entit kontraktor dhe Komisionit të Prokurimit Publik. 2. 

Operatori ekonomik ankimues duhet të dërgojë njëkohësisht ankesën në autoritetin/entin 

kontraktor dhe Komisionin e Prokurimit Publik. 3. Ankimuesi përdor formularin standard të 

ankesës, që përmban të paktën: emrin, adresën, adresën elektronike të ankimuesit, referencën 

e procedurës konkrete, bazën ligjore, si dhe një përshkrim të shkeljes së pretenduar. 

Ankimuesi është i detyruar të bëjë pagesën e tarifës pranë Komisionit të Prokurimit Publik. 

Ankimuesi duhet t’i bashkëlidhë ankimit, që do të paraqesë në autoritetin/entin kontraktor 

dhe Komisionin e Prokurimit Publik, dokumentin bankar që vërteton pagesën e tarifës 

përkatëse për ankesën pranё Komisionit tё Prokurimit Publik. Kur është e mundur, ankimit i 

bashkëlidhet një kopje e aktit, që kundërshtohet. 

 

Në nenin 102 pika 1 të Vendimit Nr.285 të Këshillit të Ministrave dt. 19.05.2021 “Për 

Miratimin e Rregullave të Prokurimit Publik”, i ndryshuar parashikohet se: […]1. Në 

përfundim të shqyrtimit të ankesës, sipas parashikimeve në këto rregulla, 

autoriteti/enti kontraktor, mund të vendosë: 

a) pranimin e plotë të ankesës; 

b) pranimin e pjesshëm të ankesës; 

c) refuzimin e ankesës. 

2. Në çdo rast, autoriteti/enti kontraktor vë në dijeni për vendimin e marrë 

Komisionin e Prokurimit Publik, ankuesin, operatorët ekonomikë të interesuar, 

brenda ditës së nesërme të punës nga marrja e këtij vendimi, duke e shoqëruar 

me shpjegimet dhe dokumentacionin përkatës. 

3. Vendimi i autoritetit/entit kontraktor u komunikohet të gjitha subjekteve të 

përfshira në proces.. 

 

III.2.8. KPP konstaton, se në kthim përgjigjen drejtuar ankimuesit, KSHA-ja nuk i referohet 

arsyes së skualifikimit nga KVO-ja se: “Kontrata [...] nuk eshte ne formen e duhur 

noteriale”, por ngre një arsye skualifimi për operatorin ekonomik ankimues se:  “objekti i 

veprimtarisë së tij (për Gledis Preçi PF)  “tregtim me pakicë” [...] nuk mund të garantojë 

furnizimin voluminoz me shumicë të kërkuara nga autoriteti kontraktore”,  e cila nuk i është 

komunikuar ankimuesit në momentin e vlerësimit përfundimtar të ofertave nga KVO. 

Komisioni i Prokurimit Publik thekson faktin, se përcaktimi i procedurave dhe afateve të 

caktuara proceduriale në LLP dhe Rregullat e Prokurimit Publik, duke filluar nga afati për 

përgatitjen e ofertës, afati i shqyrtimit të ofertave, afati i ankimimit etj, përfaqësojnë garanci 

juridike për palët e interesuara. Parimi i ligjshmërisë është ndër parimet kryesore të 

veprimtarisë së organeve të administratës publike, (Neni 4 i K.pr. Administrative). Gjithashtu, 

ndër parimet kryesore të zhvillimit të procedurave të prokurimit, parashikuar nga lex specialis 

LPP, në nenin 3 të tij janë ato të mosdiskriminimit, transparencës dhe barazisë. Tërësia e 

elementëve të mësipërm lidhet ngushtësisht me elementë të ligjshmërisë së vendimeve të 

organeve të administratës publike. Në interpretim interpretim sistematik (domethënjen e 

drejtë të normës juridike duke e vënë në lidhmëri mer normat e tjera brenda sistemit juridik), 

Komisioni i Prokurimit gjykon, se ligjvënësi ka ndarë qartësisht dy momentet procedurale, 

atë të vlerësimit të ofertave nga ana e Komisionit të Vlerësimit të Ofertave dhe momentin e 

dytë të garancisë procedurale të mbrojtjes së interesave të ligjshme të operatorëve ekonomikë 

pjesëmarrës në procedurat e prokurimit, atë të ankimit administrativ pranë autoritetit 

kontraktor (rishikimin e vendimit të Komisionit të Vlerësimit të Ofertave) nga vetë autoriteti 

kontraktor, por nga një trupë e re, e cila nuk ndodhet në kushtet e konfliktit të interesave me 

komisionin e vlerësimit të ofertave, shqyrtimin e ankesave nga K.Sh. A (Komisioni i 

Shqyrtimit të Ofertave). Normativa e mësipërme, parashikuar nga neni 113 i ligjit nr.162  

datë 23.12.2020 “Për Prokurimin Publik” të ndryshuar,  rregullon të drejtën e personave të 

interesuar në një procedurë prokurimi për të paraqitur ankesë pranë autoritetit kontraktor dhe 

pranë Komisionit të Prokurimit Publik në kuadrin e rishikimit administrativ të kësaj 

procedure, e thënë ndryshe, legjitimimin për të vënë në lëvizje dhe investimin e autoritetit 

kontraktor për rishikimin e vendimit të KVO-së. Në rastin konkret KPP konstaton, se 

Komisioni i Shqyrtimit të Ankesave gjatë shqyrtimit administrativ të pretendimeve të 

ankimuesit ka vendosur mospranimin e tyre, si dhe ka shtuar arsye të re skualifikimi në 

tejkalim të kompetencave që parashikon ligji. 

 

III.2.9. Sa më sipër Komisioni gjykon, se arsyet e reja të skualifikimit dhënë nga Komisioni i 

Shqyrtimit të Ankesave, në tejkalim të kompetencave që u jep shprehimisht Neni 94 i VKM 

nr.285, datë 19.05.2021, nuk sjellin asnjë pasojë mbi operatorin ekonomik ankimues e si të 

tilla, nuk merren në shqyrtim nga KPP. 

 

III.3. Lidhur me arsyen e skualifikimit të operatorit “Besim Kamberi” PF se: “Sipas verifikimeve 

per mostrat e paraqitura nga operatori ekonomik dhe specifikimeve teknike dhe deklarates per 

afatin e skadences eshte konstatuar se: 

Aromatizues rrobash 3 liter/bidoni - S`ka date prodhimi dhe skadimi 

Detergjent larje enësh 400 gr. - S`ka date prodhimi dhe skadimi 

Detergjent larje lavatrice 3 kg. - S`ka date skadence 

Detergjent kuzhine krem - S`ka date prodhimi dhe skadimi 

Kosha për mbeturina me kapak 12 litra - Me i vogel, jo me teper se 10 litra 

Solucion xhamash 0.75 litra - Ka kaluar gjysma e kohes ndermjet dates se prodhimit dhe skadimit 

Acid WC 1 Lit/bidoni - HCL 10-14% dhe jo me pak se 30% 

Klor pluhur i paketuar 2 kg. - S`ka date prodhimi dhe skadimi 

Solucion dizinfektues 2.5 liter/bidoni - S`ka date prodhimi dhe skadimi 

Komisioni i vleresimit te ofertave vendos s’kualifikimin e ketij operatori ne sistemin 

elektronik te prokurimit publik”, Komisioni i Prokurimit Publik vëren se:  

III.3.1. Në shtojcën 7 “Kriteret e veçanta të kualifikimit”, “Kapaciteti teknik”, pika  2.3.6. dhe 

2.3.7., në dokumentet e tenderit të procedurës së prokurimit objekt-ankimi, të publikuara në 

SPE në datën 13.04.2023, autoriteti kontraktor ka kërkuar si më poshtë vijon: 

2.3.6. Operatorët ekonomik ofertues duhet të paraqesin nga një mostër të produkteve të 

kërkuara për t’i krahasuar ato me specifikimet teknike dhe specifikisht për produktet e 

pastrimit . 

- Dorëzimi i mostrave do të bëhet ditën e hapjes së tenderit deri në orën 10 :00. 

Mosparaqitja e mostrave është kusht skualifikimi. 

2.3.7. Materialet e Pastrimit te jene cilësore  sipas preventivit dhe  specifikimeve teknike te mallrave  , 

Afati i skadences: (per mallrat te cilat kane skadence) data e skadences ne diten e levrimit te mallit 

duhet te jete jo me e vogel se ½ e kohes ndermjet dates se prodhimit dhe asaj te skadences. 

Ky kriter është kriter që rrit sigurinë tek Autoriteti Kontraktor që mallrat janë cilësorë dhe kanë afat 

përdorimi.  

III.3.2. Në shtojcën 5 “Formulari i specifikimev teknike”, pjesë e dokumenteve të tenderit, të 

publikuara në datën 13.04.2023 rezulton, se është kërkuar si më poshtë:  

 

Shtojca 5. 

 [ Shtojcë për t’u plotesuar nga Autoriteti Kontraktor] 

FORMULARI I SPECIFIKIMEVE TEKNIKE 

Përshkrimi i Specifikimeve Teknike të mallrave objekt i prokurimit, duhet të përshkruhen sa 

më saktë dhe plotësisht, për sa të jetë e mundur, duke krijuar kushte për konkurrencë të 

paanshme dhe të hapur midis të gjithë kandidatëve dhe ofertuesve. Specifikimet teknike, me 

përjashtim të rasteve plotësisht të justifikuara, duhet të hartohen në mënyrë të tillë që të 

marrin parasysh kriteret e aksesit për personat me aftësi të kufizuara ose projektimin për të 

gjithë përdoruesit, siç kërkohet nga ligji në fuqi. 

SHËNIM: Në Specifikimet Teknike, nuk duhet të përshkruhet asnjë markë specifike prodhimi 

ose burim ose proces i veçantë, që karakterizon produktet ose shërbimet e ofruara nga një 

Operator specifik Ekonomik ose ndonjë markë tregtare, patentë, tip ose origjinë ose prodhim 

specifik, për të favorizuar ose eliminuar ndërmarrje ose produkte të caktuara. Një gjë e tillë 

lejohet vetëm në raste të jashtëzakonshme kur nuk ekziston një mënyrë e mjaftueshme, e saktë 

ose e kuptueshme për të përshkruar objektin e Kontratës. Referencat e tilla duhet të 

shoqërohen me fjalët "ose ekuivalent”.  

Skicimet, parametrat teknik etj: 

Specifikimi i Materialeve: 

Përshkrimi i kërkesave të zbatimit të shërbimeve në lidhje me to: 

      
Nr EMERTIMI Njësi sasi   

1 

Aromatizues rrobash 3 liter/bidoni. 

Detergjent për aromatizues të jetë i lëngshëm, të 

shërbej për zbutjen e rrobave dhe aromatizmin e cope 100   

tyre, të jetë me aromë luleje, të zvogëlojë kohën e 

tharjes, si dhe të ndihmojë për të pastruar dhe 

zvogëluar rrudhosjen e rrobave, të parandalojë 

zbehjen e ngjyrave. 

2 

Bishta fshese druri. 

Bishta fshese druri me gjatësi normale,dhe të jenë 

rezistente. cope 1500   

3 

Detergjent larje enësh 400 gr. 

Pastrues larës enësh xhel.Solucion larje enësh, 

paketim plastik. Të jetë aktiv, cilësor në larjen e 

yndyrnave, të jetë i ambalazhuar me enë plastike. 

Ambalazhimi të jetë bërë nga fabrika dhe të ketë 

analizën spektrale në ambalazhim. Paketim  plastik 

400 gr. cope 2000     

4 

Detergjent larje lavatrice 3kg. 

Të jetë pluhur, të jetë 100% i tretshëm në ujë, të 

veprojë shpejt mbi njollat e ndryshme duke i 

eliminuarato, të jetë aromatik, të mos ketë efekte 

anësore në ngjyrat dhe butësinë e rrobave, të jetë i 

ambaluzhuar  në kuti kartoni ose qese plastike me 

peshë 3 kg. Përberja 5-15 % tensed 

anjonik,<5%polikarboksiklat, tensed jo–

jonik,fosfonat, zeolite, enzima, substanca 

aromatizuese 

(citronellol,geranl,hexylxinamal,linalool,) pako 250     

5 

Detergjent larje me dorë 600gr. 

Detergjent me erë të këndshme freski, i 

përshtatshëm për rrobat ë bardha dhe me ngjyrë, 

për njolla të  vështira, madje edhe ato thellë në 

pëlhurë, për një pastrim të përsosur, të jetë i 

ambaluzhuar në kuti kartoni ose qese plastike me 

peshë 600gr. pako 500     

6 

Dorashka llastiku të trasha. 

Doreza plastike të trasha. Të jenë rezistente të 

mirë ndaj kimikateve të detërgjentëve dhe kimikatë 

ve të pastrimit. Të jenë për përdorim të larjes së 

murit e pllakave. Të jenë të qëndrueshme dhe të 

përshtatshme në përdorim dhe të padeportueshme 

nga lëngjet.  pale 1000     

7 

Detergjent kuzhine krem. 

Të jetë  në formë kremi. Të jetë aktiv, cilësor në 

larjen e yndyrnave, të jetë i ambalazhuar me enë 

plastike. cope 50     

8 

Fshesa plastike. 

Fshesa të jetë me fije të dendura, të buta plastike, cope 2000     

me gjatësi mbi 10 cm. Të jetë për pastrim të 

ambienteve të brendshme. Të jenë rezistente gjatë 

forcës së fshirjes së sipërfaqes. Koka të jetë e 

montueshme dhe e çmontueshme me mekanizmin e 

rrotullimit nga e djathta në montim me shkopin. 

Vendi i vendosjes së shkopit të jetë  standard.  

9 

Fshirse xhamash+bisht. 

Paisje me gomë dhe sfungjer për  larjen e xhamave 

me bisht zgjatues metalik. Sfungjeri  të jetë i plotë 

dhe me material të butë për fërkimin e xhamit, pa e 

dëmtuar atë dhe goma të jetë elastike për  

pastrimin e shkumës apo solucionit në xham.  cope 20     

10 

Furçë larje banjosh + mbajtëse. 

Furçë banjo me mbajtëse. Të jetë  me fije të forta 

sintetike. Furçë për pastrim efikas dhe higjienik 

për pastrimin e sipërfaqeve të vështira. Furça të 

ketë mbajtësen e saj.   cope 50     

11 

Kosha për mbeturina me kapak 12 litra. 

Kosha plastikë me kapak, pjesa e sipërme e koshit 

të jetë me kapak që hapet ku të vihen qeset e 

koshit.  cope 200     

12 

Kosha plehrash për ambjente të jashtme 25 litra. 

Kosh për mbeturina i madh, material cilëror, 

pesha 25 litra. (për ambjentet të jashtme). cope 130     

13 

Kova larje + shtrydhëse 13 litra. 

Kova larje + shtrydhëse e cilësisë së lartë, të thella 

dhe të kenë një dorezë mbajtëse nga sipër për  

transportimin e kovës. Të kenë mekanizëm plastik 

vetë– shtrydhëse për shtupën. cope 130     

14 

Kosha rrobash me kapak. 

Kosh për rrobat me kapak, material plastik 

cilesore me përmasa të mëdha. cope 20     

15 

Lopata për mbeturina. 

Lopatë dore për mbeturinat, me strukturë prej 

materiali plastik të qëndrueshëm, në ngjyra të 

ndryshme. Lopata është e pajisur me një shirit prej 

gome të butë, për të parandaluar rrëshqitjen dhe 

për të mundësuar një pastrim më të mirë të 

pluhurit nga sipërfaqet e sheshta. Përdoret 

përmbledhjen e mbeturinave gjatë pastrimit dhe ka 

një dorezë ergonomike që lehtëson mbajtjen gjatë 

përdorimit. cope 150     

16 

Letra kuzhine  (2 rulo). 

Leter kuzhine rulon për duar. Të jetë fletë palosje 

me përberje 100% celuloze. Të jetë e paketuar në cope 200     

kuti ose në qese min 250 fije/pako.  Letra të ketë 

mundësi thithje të lartë. 

17 

Peceta microfiber. 

Peceta pastrimi super thithëse për pluhurat 

material mikrofibër, cilësia e parë, material i butë, 

të mos lërë njolla mbi sip. e pastrimit. cope 700     

18 

Qese plehrash 75 lit. 

Një  pako të ketë 10 fije (qese). Mundesojnë 

grumbullimin e mbeturinave të përmasave të 

ndryshme. Të jenë të forta. Të jenë të paketuara në 

formë ruloje. Gryka e qeses të jetë me lidhëse.  pako 1500     

19 

Sapunë tualeti(60gr). 

Të jenë cilësore, aromatike me madhesi mesatare. 

Të jenë të tretshëm në ujë. Tju japë duarve butësi 

dhe aromë të këndëshme freskie. Të jenë jo–

alergjik për lëkurën. cope 1500     

20 

Solucion xhamash 0.75 litra. 

Të jetë produkt shumë i përqendruar, 

Lëng në ngjyrë të hapur dhe të mos leri njolla në 

xham gjatë përdorimit. Të jetë i përdorshëm me të 

gjitha llojet e fibrave të tekstilit. Të japi një 

shkëlqim xhamit dhe të thahet shpejtë, i 

ambalazhuar në enë plastike me sprucim 0.75 lit . 

Etiketimi në përputhje me rregulloren CE , nr 

1272/2008. Të ketë datë prodhimi dhe datë skadimi 

jo me pak se 1 vit. cope 300     

21 

Solucion  pastrim dyshemeje me arë 1litër. 

Solucion aromatik cilësor për larje dyshemeje. 

Ambalazhimi në shishe plastike 1 liter. Gjendja 

fizike të jetë lëng, me aromë. Të jetë i tretshëm në 

ujë. cope 1500     

22 

Sapllake uji 2 lit. 

Të jetë plastike, me kapacitet 2 Litër, e thellë dhe 

të kenë një dorezë mbajtëse. cope 120     

23 

Solucion pastrim furri dhe lavamani. 

Solucion sgrasatore ose ekuivalente ,solucion 

kundra yndyrës e kriperave, të ketë veti të mira 

pastruese në të gjitha sipërfaqet, të jetë në shishe 

plastike me mekanizëm sprucimi  750ml. Gjëndja 

fizike e lëngut të jetë solucion homogjen. Vlera e 

pH tëjetë 10 deri ne 14. Densiteti të jetë 0.9 gr/cm3 

deri në 1.3 gr/cm3. Të ketë emërtimin e markës 

tregtare dhe barkodin e prodhimit të fabrikës. cope 100     

24 

Shtupa dyshemeje  mikrofiber. 

Shtupë pastrimi mikro–fiber e përbërë nga cope 100     

materiali 100% pambuk i pastër me fije të prerë në 

gramaturë 280 gr për absorbueshmëri të madhe 

dhe të  jenë të gjata. I përshtatshëm për pastrim 

industrial. 

25 

Shtupa dyshemeje  pambuku cilesore. 

Shtupa pambuku për larje dyshemeje përbërë nga 

fibra tekstili pambuku dhe mikrofibër që thithin 

ujin shumë mirë. Dendësia e shtupës të jetë jo më e 

vogël se 250 gr. Të ketë kokë plastike të filetuar 

për tu kapur në bisht. cope 2000     

26 

Sfungjer me tel larje enësh. 

Sfungjer për larjen e enëve me dorë, siperfaqe me 

material  gërryes për të hequr njollat e vështira 

dhe në pjesën e brendëshme material sfungjer. 

Përmasat e sfungjerit të jenë minimumi 13 cm x 9 

cm. cope 300     

27 

Peshqire duarsh  me ngjyra 30 x 50. 

Peshqire duarsh super thithëse material cilësia e 

parë, material  i butë. cope 300     

  

28 

 Acid  WC  1Lit/bidoni. 

Acid përpastrim WC, të ketë aftësi vepruese dhe 

pastruese të larta. Ambalazhimi në shishe plastike. 

Të përmbajë HCL jo më pak se 30%. Gjëndja 

fizike e lëngut të jetë lëng  i pastër, i bardhë .Të 

jetë i tretshëm në ujë. cope      1500     

  

29 

Klorpluhur i paketuar 2 kg. 

Klor aktiv pluhur, limit 60-70%, Amballazh 

plastik, higjenizues me baze klori aktiv. Të ketë 

aftësi shumë të mira higjenizuese e heqëse të 

njollave. cope 200   

  

30 

Solucion dizinfektues 2.5 liter/bidoni. 

Solucion zbardhues, që përdoret për pastrimin dhe 

dezinfektimin e tualeteve, veshjeve 

hidrosanitareve. Të përdoret dhe për larjen e 

pllakave të poshtëme të tualeteve. Të jetë prodhim 

me standarte të EU dhe i certifikuar sipas 

standarteve. cope      1500   

Specifikimi i Materialeve: 

Përshkrimi i kërkesave të zbatimit të shërbimeve në lidhje me to: 

III.3.3. Në nenin 77, pikën 5 të ligjit nr. 162/2020 “Për prokurimin publik”, parashikohet 

shprehimisht se: “5. Autoritetet ose entet kontraktore përcaktojnë në njoftimin e kontratës ose 

në ftesën për shprehje interesi kriteret e përzgjedhjes, si dhe dokumentet konkrete që duhet të 

paraqesin operatorët ekonomikë për përmbushjen e këtyre kritereve”. 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim 

të pikës 4 të këtij neni, vlerëson një ofertë të vlefshme vetëm nëse ajo është në përputhje me të 

gjitha kërkesat dhe specifikimet e përcaktuara në njoftimin e kontratës dhe në dokumentet e 

tenderit, pa rënë ndesh me përcaktimet e nenit 38 të këtij ligji...”. 

 

III.3.4. Në nenin 40, pika 6,  të Vendimit të Këshillit të Ministrave nr. 285, datë 19.05.2021 

“Për miratimin e rregullave të prokurimit publik”, i ndryshuar, parashikohet shprehimisht 

se: Autoriteti/enti kontraktor mund t’u kërkojë operatorëve ekonomikë të dorëzojnë 

dëshmi, që tregojnë se ata i plotësojnë kërkesat minimale, të përcaktuara në dokumentet e 

tenderit, si:  

a) mostra të mallit, kur e gjykon se kjo ka rëndësi për vlerësimin e ofertës teknike. Nё kёtё 

rast, autoriteti/enti kontraktor duhet tё argumentojё kёrkesёn pёr mostrat. Mostrat 

duhet të trajtohen si informacion konfidencial tregtar dhe duhet të jenë në kontroll të 

autoritetit/entit kontraktor. Nё rastin e procedurave tё zhvilluara me mjete elektronike, 

autoriteti ose enti kontraktor pёrcakton qartё procedurёn pёr dorёzimin e mostrave, 

duke garantuar aksesin e çdo operatori tё interesuar si dhe konfidencialitetin pёr 

pjesёmarrjen nё proces. Mostrat i kthehen ofertuesit, me kërkesën e tij, brenda 30 

(tridhjetë) ditëve pas nënshkrimit të kontratës, me kusht që kontrata në fjalë të mos jetë 

objekt i shqyrtimit administrativ apo gjyqësor. Në rastin kur procedura e prokurimit 

anulohet, mostrat i kthehen ofertuesit, me kërkesën e tij, brenda 30 (tridhjetë) ditëve 

nga data e marrjes së vendimit përfundimtar të anulimit; dhe/ose 

b) fotografitë apo katalogët teknikë; dhe/ose 

c) dëshmi për rezultatet e testimeve zyrtare, të lëshuara nga institucione të autorizuara, që 

vërtetojnë pajtueshmërinë e produkteve me specifikimet teknike.”. 

 

III.3.5. Lidhur me pretendimin e autoritetit kontraktor se: “Acid WC 1 Lit/bidoni - HCL 10-14% 

dhe jo me pak se 30%”, në ankesën e paraqitur nga ana e ankimuesit jepen argumentet si vijon: 

“Mostra e dorëzuar nga ana jonë ka këto karakteristika “Acid WC 1 lit/bidoni me përqindje  HCL 

10-14% sepse sipas legjislacionit në fuqi dhe ndërkombëtarisht  dihet se Acidi  i WC për 

përdorim shtëpiak  etj nuk lejohet  në përqidje  më të lartë se 14% sepse lënda e parë e HCL  

është 33% .” 

 

III.3.5.1. Lidhur me  konstatimin e autoritetit kontraktor, për sa i përket produktit “Acid  WC 

1 lit/bidon […] HCL jo më pak se 30%”, në seancën dëgjimore të mbajtur në datën 

07.07.2023 në ambientet e Komisionit të Prokurimit Publik, sipas përfaqësuesit të operatorit 

ekonomik ankimues “Besim Kamberi” PF, u deklarua, se acidi HCL është produkt për 

përdorim joindustrial dhe përqindja e lejuar nuk është më tepër se 10-14 %. Sipas ankimuesit 

përqindja maksimale që vjen produkti është 33%, por në bazë të udhëzimeve përkatëse 

ndërkombëtare, nuk lejohet të shitet direkt, pasi jep pasoja tek perdoruesit. Ndërsa sipas 

përfaqësuesit të autoritetit kontraktor, vendosja e treguesit “HCL jo më pak se 30%” është 

mbështetur duke testuar tregun.  

 

III.3.5.2. Komisioni gjykon, se vendosja e kritereve të veçanta për kualifikim, ka si synim 

kryesor, që t’i shërbejë autoritetit kontraktor për njohjen e gjendjes dhe kapaciteteve të 

operatorëve ekonomikë, të cilët, nëpërmjet dokumentacionit të paraqitur duhet të vërtetojnë 

se zotërojnë kualifikimet e nevojshme teknike, profesionale, kapacitetet ekonomike, 

financiare dhe organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në varësi të kontratës dhe volumit të saj, autoriteti 

kontraktor përcakton kërkesat e veçanta për kualifikim, të cilat janë të detyrueshme për t’u 

përmbushur nga operatorët ekonomikë pjesëmarrës në procedurat e prokurimit. Operatorët 

Ekonomikë janë të detyruar të përgatisin ofertat, në përputhje me kërkesat e përcaktuara në 

dokumentet e tenderit, dhe ofertat që nuk përgatiten në përputhje me këto dokumente duhet të 

refuzohen si të papranueshme. Është detyrim ligjor i subjektit ofertues të provojë me 

dokumentacion të plotë dhe në përputhje me kërkesat e autoritetit kontraktor, plotësimin e 

kritereve të kërkuara në dokumentet e tenderit, pasi ofertat që nuk përgatiten në përputhje me 

këto dokumente duhet të refuzohen si të papranueshme. Akoma më tej KPP sqaron, se në një 

procedurë prokurimi, subjekti i parë i interesuar është operatori ekonomik, i cili e përgatit 

ofertën e tij në përputhje me kuadrin ligjor në fuqi dhe nga ana tjetër, është autoriteti 

kontraktor, i cili përzgjedh operatorin ekonomik që plotëson të gjitha kriteret e përcaktuara 

nga autoriteti kontraktor në dokumentet e tenderit.  

III.3.5.3. Në rastin konkret, Komisioni i Prokurimit Publik vlerëson, se operatori ekonomik 

ankimues “Besim Kamberi” PF është njohur me kërkesat e autoritetit kontraktor lidhur me 

procedurën e mësipërme të prokurimit, që nga data e publikimit të dokumentave të tenderit në 

SPE në datën 13.04.2023, datë në të cilën ka marrë dijeni edhe për kërkesat e AK-së lidhur 

me produktin “Acid Klorhidrik”, dhe treguesit teknikë të tij, ndërkohë që procedura e 

prokurimit është zhvilluar në 24.04.2023.   

III.3.5.4. Në nenin 110, pikat 1, 7 dhe 8 “Afatet për ankimim” të Ligjit nr. 162/2020 “Për 

Prokurimin Publik”, parashikon shprehimisht se: “1. Në procedurat e prokurimit mbi kufirin 

e lartë monetar, në rastin e ankesave për dokumentet e tenderit, operatorët ekonomikë kanë 

të drejtë të ankohen brenda 10 ditëve nga publikimi i njoftimit të kontratës ose publikimi i 

ndryshimit të kërkesave në dokumentet e tenderit. 

 Në procedurat e prokurimit nën kufirin e lartë monetar ky afat është 7 ditë. 

7. Në rast se operatori ekonomik nuk paraqet ankesën brenda afateve të parashikuara në këtë 

nen, atëherë nuk ka mundësi të ushtrojë më të drejtën e ankimit pranë autoritetit ose entit 

kontraktor dhe Komisionit të Prokurimit Publik. 

8. Të shtunat, të dielat dhe ditët e festave zyrtare nuk pengojnë fillimin dhe kohëzgjatjen e 

afateve. Kur dita e fundit e një afati bie e shtunë, e diel ose një ditë feste zyrtare, afati 

mbaron në ditën e punës që vjen pas saj. Ankesa quhet e pranuar në ditën e depozitimit të saj 

pranë autoritetit kontraktor dhe Komisionit të Prokurimit Publik.”. 

 

III.3.5.5. Në nenin 111, pika 1, të Ligjit nr. 162/2020 “Për Prokurimin Publik”, parashikohet 

shprehimisht se: “1. Operatori ekonomik ankimues dërgon njëkohësisht ankesën në 

autoritetin ose entin kontraktor dhe Komisionin e Prokurimit Publik. Rregulla të posaçme për 

mënyrën e paraqitjes së ankesës përcaktohen në rregullat e prokurimit publik.” 

Neni 112, pikat 1 dhe 2 të Ligjit nr. 162/2020 “Për Prokurimin Publik”, parashikon 

shprehimisht se: “1. Me marrjen e ankesës, autoriteti ose enti kontraktor konfirmon në 

databazën e të dhënave të publikuara nga Komisioni i Prokurimit Publik që ankesa është 

paraqitur pranë këtij institucioni. Nëse autoriteti ose enti kontraktor konstaton se ankesa nuk 

është paraqitur në Komisionin e Prokurimit Publik, e refuzon atë si të pavlefshme.  

2. Pasi konfirmon se ankesa është paraqitur në Komisionin e Prokurimit Publik, autoriteti 

ose enti kontraktor pezullon vazhdimin e procedurës së prokurimit deri në shqyrtimin 

plotësisht të ankesës, përfshirë edhe nxjerrjen e një vendimi nga Komisioni i Prokurimit 

Publik.”. 

 

III.3.5.6. Referuar bazës ligjore të sipërcituar, Komisioni i Prokurimit Publik gjykon, se afati 

për dorëzimin e ankesës pranë Komisionit të Prokurimit Publik dhe autoritetit kontraktor, në 

procedurat e prokurimit nën kufirin e lartë monetar, në rastin e ankesave për kundërshtimin e 

dokumenteve të tenderit, është 7 ditë nga publikimi i njoftimit të kontratës. Në rastin 

konkret referuar verifikimeve në Sistemin Elektronik të Prokurimit, u konstatua, se nga ana e 

autoritetit kontraktor është publikuar njoftimi i kontratës në datën 13.04.2023, ndërkohë që 

për këtë procedurë prokurimi, operatori ekonomik ankimues “Besim Kamberi” PF, 

pretendimet e tij për përqindjen e acidit klorhidrik i ka paraqitur në autoritetin kontraktor dhe 

në KPP në ankesën e datës 10.05.2023,  pra pas afatit të parashikuar nga neni 110, pika 1 e 

Ligjit nr. 162/2020 “Për prokurimin publik”, i cili parashikon se “1. Në procedurat e 

prokurimit mbi kufirin e lartë monetar, në rastin e ankesave për dokumentet e tenderit, 

operatorët ekonomikë kanë të drejtë të ankohen brenda 10 ditëve nga publikimi i njoftimit të 

kontratës ose publikimi i ndryshimit të kërkesave në dokumentet e tenderit. Në procedurat e 

prokurimit nën kufirin e lartë monetar ky afat është 7 ditë.” 

Referuar parashikimeve të sipërcituara, llogaritja e afatit për ankim pranë autoritetit 

kontraktor dhe njëherazi pranë Komisionit të Prokurimit Publik, kundër dokumenteve të 

tenderit të procedurës së prokurimit, nis ditën e publikimit të njoftimit të kontratës dhe 

përfundon ditën e shtatë.   

Për sa më sipër, pretendimi në fjalë konsiderohet i paraqitur pas afatit të fundit ligjor të 

ankimimit, duke mos u legjitimuar ratione temporis. Komisioni i Prokurimit Publik gjykon 

se, ligji stricto sensu ka parashikuar, se ankesa për dokumentet e tenderit dorëzohet njëherazi, 

si pranë autoritetit ose entit kontraktor ashtu edhe pranë Komisionit të Prokurimit Publik dhe 

është përgjegjësi e operatorit ekonomik ankimues, që të dorëzojë këtë të fundit njëherazi në të 

dyja institucionet, brenda afatit të parashikuar në ligj.  

 

III.3.5.7. Sa më sipër arsyetuar, Komisioni i Prokurimit Publik gjykon, se pretendimi për 

dokumentet e tenderit, nuk ka përmbushur detyrimin për ndjekjen e afateve ligjore të 

ankimimit, ndaj përbën shkak për mospranimin e tij nga ana e Komisionit të Prokurimit 

Publik. Komisioni i Prokurimit Publik rithekson bindjen e tij, se për shkak të specifikës së 

prokurimeve publike, respektimi i afateve, është i një rëndësie thelbësore e me ndikim të 

drejtpërdrejtë në efikasitetin e procedurës, ndaj edhe i qëndron strikt rregullit të parashikuar 

nga ligji i prokurimit publik si lex specialis mbi lëndën. 

 



Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Komisioni i Prokurimit Publik) 

